
si; et fu presa. La copia di la qual sard scrita di
soto, per esser cossa notanda et oplima parte.

Dila corte, da Ravena, vene letere, di 21,
et dil provedador Capello, da Crevacuor, di 18.
Chome era sti conduto li da domino Peregrino Bu-
sichio, nepote di domino Dominico Busichio, do co-
rieri, con letere di francesi, che dndavano a Parma.
Item, scrive che francesi sono ancora a Revere; et
altre particularith. Ifem, mandoe do letere di sier
Hironimo Lipomano, da Bologna, di 8 et 9. In le
qual, per esser qualche nova notanda, qui,soto scri-
vero il surario di quelle; et cussi di quelle di I’ ora-
tor nostro da la corte.

Di sier Zuan Moro, capitanio zeneral im
Po, etiam fonno letere, di eri. Diaver preso cerle
barche de i nimici feraresi, w in litteris. A le qual
mi riporlo, et serivero pia diffuse.

Di sier Andrea Griti, provedador zeneral,
date a Montagnana, fonno letere, di ers. Et ha®
aviso da sier Sigismondo di Cavali, é a Cologna,
come a di era zonlo lo episcopo eurzense in
Verona efe., ut in eis. . :

E da saper, in questo zorno se intese, che sier
Christofal di Prioli, di sier Bernardim, qugl {u pro-
vedador a Montagnana, et era di eth dianni 25,
homor che li piaceva far I' arte militar, venendo di
campo, per venir a Padoa, il cavallo cade in Brenta,
a....,etsianegoe. Fu caso piatoso. Il corpo, tro-
vato, posto a Sanl’ Agustin a Padoa.

_ El perché in questa sera, a cha’ Grimani, si dovea
far la festa et la cena a domino Agustim Gixi, et le
done doveva portar zoje efe., hor parse a sier Ga-
sparo Malipiero, avogador, non lassar romper la
parte, et ando a la Signoria, e mandd a far coman-
damento che si-oservasse la parle, né si poteva dar
licentia senza el pregadi; e cussi fu posto altro hor-
dine. Et famen [u fato la cena, con zercha . .. done,
vestite justa la parte, et alcuni senatori. Eravi, con
ditto domino Agustim Gixi, el legato dil papa, et
questi di colegio: sier Bernardo Bembo, dotor et

“cavalier, sier Piero Duodo, consejeri, sier Zorzi

Emo, savio dil consejo, sier Lucha Trum, sier Lo-
renzo Capello et sier Alvise Pixani, savij a terra
ferma, sier Francesco Capello, el cavalier, executor,
sier Piero Capello e sier Antonio Justiniam, el dotor,
¢ dil consejo di X, et altri; a tavola, numero 18 done
et homeni. ... .. Steteno fino hore 9 di nole. Fo a
cena assa’ vivande, et ballato le done, bufoni strave-
stiti efe.

E da saper, in questo carlevar non si. . ... ma-
schare per la terra, jusla la parle presa nel consejo

di X; né li cai di X, questi, voleno dar licentia ad
aleuno, ma ben in caxa si stravesle, ma non vanno

. per la terra. ' "

Noto. In questo gran consejo fo publichato, di
hordine di la Signoria, che tulti quelli sono ne li
officij debano, in termine di zorni 8, aver ‘satisfato
quanto sono debitori a la Signoria, alifex sarano
cazadi di officij, e fali in locho lhoro, justa la parte.

In questa matina, li do capitanij di le galie di
viuzi, videlicet sier Piero Michiel, Alexandria, e sier
Andrea Conlarini, col nome di Dio la note feno vella
per andar al suo viazo ; ma non poteno andar per il
lempo contrario, e torno. E la nole sequenle poi
partiteno; il resto di le conserve seguirano drio.

Sumario di do letere di sier Zuan Moro, capi-
tanio zeneral im Po, date, la prima a bocha
di Volane, a di 20 fevrer, horre 19, 1510,

Come, questa note passala, a hore 6, si levd da
Chioza, #ta che a zercha meza hora de giorno si tro-
vo eon 1" armata sopra Volane. Et atrovandomi so-
pra essa bocha, deliberoe intrar entro essa fiumara,
per veder se li bregantini, che danizavano le barche
nostre, erano li; e cussi andoe. E, siando andato den -
tro zercha mia 3, frovoe una marciliana nostra, la
qual heri fo presa per essi bregantini ; et dimanda-
toli quello era de lhoro, li disseno esser avanti zer-
cha mia 4. E cussi inteso, con ogni celerild li segui-
toe, e lui fu prima barcha, per modo che in spazio
de mia X Ii zonse, et li prese, e li homeni fuzileno
in terra; sopra la qual hanno (rovalo zercha 28 in
30 presoni, et quelli liberati. Et dicti bregantini 1i
manda a Veniexia, a la Signoria noslra, per Dimitri
suo e sier Piero da Loreo. Scrive, siano armali, et li
prefati siano patroni de li dicli, per esser homeni
che merilano. 4 barche armale, erano in sua conser-
va, sono fuzile; per esser li homeni strachi non I’ &
posuto sequirle; pacientia! Bonazato alquanto il tem-
po, che li é conlrario, si leverd el anderd im Pri-
mier. [tem, scrive aver mandato con ditti bregan-
{ini, fino a Chioza, 6 barche da Chioza armate.

Dil dito, di 21, hore 15, im Primier. Avisa,
chome in quella. matina avanli zorno ¢ zonto li. Et
ha expedito letere a Ravena, a I orator Donado, a
farli intender di la sua venuta; atende risposta, e, di
quanto li sard comesso, exequird, justa li mandati di
la Signoria nostra; e avisa etiam la Signoria nostra
dil suo zonzer li. Scrive, ancor non ¢ zonlo fino
horra fusta niuna, né barcha, piti di quello erano
avanli, che erano harche 53 ; né allre non ¢ zonte.

